
Fort Myers: Presiden Amerika 
Syarikat (AS), Donald Trump, 
tidak menolak kemungkinan me-
lancarkan serangan baharu ter-
hadap Iran ketika perang antara 
kedua-dua negara menghampiri 
bulan kelapan.

“Kita mungkin melancarkan 
satu lagi operasi kecil Epic Fury,” 
katanya ketika berucap pada 
satu perhimpunan di Florida,  
merujuk kepada nama operasi  

ketenteraan AS dalam perang  
terhadap Iran itu.

Kenyataan itu dikeluarkan 
di tengah-tengah kenaikan har-
ga bahan api yang boleh men-
jejaskan sokongan terhadap 
partinya dalam pilihan raya per-   
tengahan penggal.

Beliau bagaimanapun tidak 
memberikan butiran lanjut men-
genai kemungkinan operasi ber-
kenaan.

Kenyataan itu dibuat ketika 
utusan AS, Tom Barrack, berka-
ta Washington berkemungkinan 
menyerang Iran seawal hujung 
minggu ini susulan peningkatan 
ancaman oleh AS dan Israel.

“Adakah serangan boleh ber-
laku hujung minggu ini? Sudah  
tentu,” kata Barrack, yang juga 
Duta AS ke Turkiye dan me-
mainkan peranan utama dalam 
urusan berkaitan Syria, dalam 
temu bual bersama pengacara 
podcast, Mario Nawfal.

Beliau berkata, Trump masih 
terbuka untuk mencapai perjanji-
an dengan Iran dan rundingan 
sudah berlangsung selama bebe-
rapa bulan.

Bagaimanapun, Trump me-
remehkan kenyataan Barrack 
apabila ditanya sama ada seran-
gan boleh berlaku pada hujung 
minggu ini.

Pada hari sama, Trump berka-
ta perang itu boleh ditamatkan 
dalam masa singkat, tetapi beliau 
mempersoalkan sama ada AS per-
lu menamatkannya segera atau 
membiarkan konflik itu reda se-
cara beransur-ansur.

Trump sebelum ini memberi-
kan kenyataan berbeza menge-
nai matlamat dan tempoh perang  
berkenaan. Beliau turut berkata 
konflik itu akan berakhir tidak 
lama lagi, ‘dengan satu cara atau 
cara lain’.

Bulan ini, Trump berkata AS 
tidak akan menyerang Iran sebe-

lum pilihan raya Kongres pada 
3 November, yang akan menen-
tukan penguasaan Parti Republi-
kan pimpinannya di kedua-dua 
dewan Kongres. Parti itu kini 
mempunyai majoriti tipis.

 Tiada hasrat  jatuhkan Iran 
Walaupun Trump memberi isya-
rat bahawa serangan boleh di-
sambung semula selepas rundi-
ngan diplomatik menemui jalan 
buntu, Barrack berkata AS tidak 
berhasrat menjatuhkan Kerajaan 
Iran.

Iran menjadi musuh AS dan 
Israel sejak Revolusi Iran 1979  
yang menggulingkan Shah Iran, 
pemerintah yang menyokong  
Barat.

“Jika anda terus mengancam 
dunia, sekutu kami dan negara 
Teluk, akan ada akibatnya. Na-
mun, akibat itu bukanlah pertu-
karan rejim,” kata Barrack.

Beliau menegaskan bahawa 

Trump tidak berminat untuk 
menjatuhkan Kerajaan Iran.

Sementara itu, Perdana Men-
teri Israel, Benjamin Netanyahu, 
sejak beberapa hari lalu berulang 
kali berikrar untuk menjatuhkan 
pemerintahan ulama Iran. 

Kenyataan itu dibuat selepas 
dua kempen pengeboman besar-
besaran terhadap Iran sejak ta-
hun lalu. Netanyahu juga dijadual 
berdepan pilihan raya pada Sela-
sa ini.

Dalam perkembangan berkai-
tan, pegawai Iran berkata Tehran 
merancang tindak balas lebih 
besar sekiranya perang kembali 
tercetus.

Dua pegawai kanan kesela-
matan Iran turut mendedahkan 
bahawa negara itu menyediakan 
rancangan terperinci untuk me-
nyasarkan kabel komunikasi 
bawah laut di Teluk jika AS dan 
Israel melancarkan serangan ba-
haru terhadapnya.  AGENSI

Tentera Perancis daripada pelan keselamatan 
‘Sentinelle’ berkawal  di hadapan Arc de Triomphe 
berhampiran jalan Champs-Elysees di Paris 
menjelang protes seluruh negara.   (Foto REUTERS)

Perancis arah 70,000 anggota polis
siap sedia hadapi protes baharu

Trump tak tolak kemungkinan
serangan baharu terhadap Iran

Washington: Jabatan Pertaha -
nan Amerika Syarikat (AS) 
menganggap Institut Confu-
cius, pusat kebudayaan ta-
jaan China yang beroperasi di 
kampus universiti negara itu,  
sebagai ancaman kepada ke -
selamatan negara.

Setiausaha Pe-
rang AS, Pete Heg- 
seth, mendakwa pu- 
sat berkenaan di-
gunakan oleh Parti 
Komunis China se-
bagai alat propagan-
da dan sudah me-
ngambil langkah 
untuk menutup ope-
rasinya.

Hegseth berkata, 
Jabatan Pertahanan  
mengambil tinda- 
kan selepas pertubuhan seum-
pama itu muncul semula den-
gan menggunakan nama dan 
identiti berbeza.

“Kami memasukkan pertu- 
bu  han yang beroperasi se-
cara tersembunyi ini dalam  
senarai institusi yang me     
ngancam keselamatan negara  
kami,” katanya menerusi  

video kelmarin.
Beliau berkata, sebanyak 

80 pusat propaganda baharu  
telah dikesan beroperasi di  
30 universiti menggunakan 
nama dan piagam berbeza, 
tetapi mempunyai matlamat 
sama.

“Matlamat mereka 
adalah mencuri har-
ta intelek dan mem-   
pe ngaruhi pemiki- 
ran pelajar AS,” ka-
tanya.

Hegseth berkata, 
semua pusat berke-
naan sudah ditutup 
oleh Jabatan Perang 
dalam tempoh dua 
bulan lalu.

Washington sejak  
sekian la   ma menu     - 

duh Institut Confucius digu-   
nakan China untuk menyebar -
kan propaganda dan mengam-
bil langkah bagi membendung 
operasinya.

Kedutaan China di Was hing-   
ton belum memberikan mak- 
lum balas segera ketika di-
minta mengulas perkara itu.  
 AGENSI

Paris: Perancis mengerahkan 
kira-kira 70,000 anggota polis di 
seluruh negara bagi mengawal  
protes baharu selama dua hari  
bermula semalam, susulan ke-
ganasan yang berlaku ketika de-
monstrasi minggu lalu.

Menteri Dalam Negeri, Lau-
rent Nunez, berkata langkah itu 
diambil ketika seruan untuk mela-
kukan keganasan dan rompakan 
tersebar di media sosial.

Protes yang pada awalnya di-
sertai pelajar sekolah menengah 
bagi membantah keadaan pembe-
lajaran kini merebak ke seluruh 
negara, susulan kemarahan orang 
ramai terhadap peningkatan kos 
sara hidup.

Protes itu berlaku ketika Pe-
rancis bakal mengadakan pilihan 
raya untuk memilih pengganti 
Presiden Emmanuel Macron da-
lam tempoh enam bulan lagi.

Tinjauan baharu menunjuk-

kan calon sayap kanan, Marine  
Le Pen, mendahului persaingan 
dan kedudukannya semakin ku-
kuh susulan perkembangan terba-
ru itu.

Ketegangan turut meningkat 
apabila Le Pen dijadual menga-
dakan kongres parti Perhimpunan 
Nasional (RN) pimpinannya di  
Orleans hujung minggu ini. 

Ribuan penyokong dijangka 
hadir, manakala pihak berkuasa 
bimbang berlaku pertembungan 
dengan kumpulan yang memban-
tah parti itu.

Macron mengadakan perte-
muan dengan wakil pelajar seko-
lah menengah pada Jumaat. 

Namun, selepas pertemuan itu, 
wakil pelajar menggesa rakan 
mereka meneruskan protes se-
hingga kerajaan mengemukakan  
cadangan konkrit bagi memenuhi 
tuntutan mereka.

Kerajaan Macron cuba mem-

bezakan antara tuntutan penun-
juk perasaan dengan kegiatan 
merompak, membakar dan mero-
sakkan harta benda yang berlaku  
ketika demonstrasi Sabtu lalu.

Menteri Kehakiman, Gerald 
Darmanin, berkata mahkamah 
menjatuhkan hukuman penja-
ra terhadap 217 individu berhu- 
bung kejadian itu. Separuh dari-
pada mereka ialah pesalah kali 
pertama.

Pada Khamis, Macron mengge-
sa tindakan paling tegas terhadap 
kegiatan jenayah. Beliau turut 
menuduh kumpulan kiri tegar 
cuba menjatuhkan republik ketika 
keganasan berlaku pada hujung 
minggu lalu.

Sebuah kumpulan pelampau 
kiri di barat Perancis pula me-
nyeru penyokongnya menerusi 
laman sesawang supaya bertindak 
di luar jangkaan bagi mengelak  
dikesan dan ditangkap polis.   AFP

Washington
dijangka
serang Tehran
seawal hujung
minggu ini

AS anggap Institut  
Confucius tajaan  
China ancaman 
keselamatan

Pete Hegseth

